
E tata mai ana  
te whatunga 
tūnuku tere o 
Tāmaki Makaurau
E whakatikatika ana mātou ki te whakaumu i te 
whatunga tūnuku tūmatanui o Tāmaki Makaurau. 
E tata mai ana a City Rail Link ā te 2026.

hei te 2026



Ka awhina te City Rail Link ki te whakaumu i te 
tūnuku tūmatanui ki Tāmaki Makaurau. Ka rahi ake 
ngā ara tūhonohono māmā ki te hāereere haere, 
otirā ko ngā ratonga tereina rere tōtika hou e tūhono 
ana ki ngā ara pahi puta noa i te tāone.

He raina hou me ngā ingoa hou

Te ingoa o te raina  
i te wā nei

Onehunga line

Eastern line

Western line

Southern line

Ingoa raina hou

Onehunga West line

East West line

East West line

South City line

Ko tā ngā tereina o te South City Line he tūhono i 
a Tāmaki ki te Tonga ki te pokapū tāone. I te tāone, 
ka rere āmio ngā tereina i te tāone, i ngā ahunga e 
rua mā Grafton, mā Parnell rānei, i te roanga o te 
rā, i mua o te haere whakatetonga anō. Mā te mahi 
tahi me KiwiRail, ka tāpiri hoki mātou i ētahi teihana 
tonga hou e toru ki tēnei raina, i waenga o Papakura 
me Pukekohe: Drury, Ngākōroa me Paerātā.

Ka hono ngā tereina o te East West Line ki ngā 
teihana o te Raina Uru me ērā hoki o te raina 
Rāwhiti, kia whai hononga hāngai i Swanson ki 
Manukau, mā te pokapū tāone. Ko te tikanga o tēnei 
ka taea te piki tereina kotahi i LynnMall atu ki Sylvia 
Park ki te hokohoko, te hākari me te ngahau.

Ka hono tonu ngā tereina o te Onehunga West Line 
i a Onehunga ki te whatunga rerewē. Ka ahu tonu 
ngā tereina ki Henderson i te uru – i te tīmatanga hei 
ngā wā inaki-kore anake.



Kia tuwhera te CRL, ka taea e koe te:

Haere i Te Teihana o Henderson ki Te Teihana o 
Te Waihorotiu i te 35 meneti.*

Haere i Te Teihana o Ōtāhuhu ki te Ara o Karangahape, 
mā runga tereina anake, kaua te pahi.

Haere i Panmure ki te Ara o Pitt i te 21 meneti.*

Haere i ngā teihana o te uru o Tāmaki ki te Taunga 
Rererangi mā te tereina me te pahi kotahi anake.

Mā tō mātou whatunga hou e tae ai koe ki ngā 
wāhi e hiahia ana koe – ka tere ake, ka māmā ake. 
I ngā wā inaki ka rere he tereina i ia 4 – 5 meneti 
i te pokapū tāone me ngā wāhi inaki rawa o 
te whatunga.

Ngā tūnuku e whai hua ai te katoa 
Ka māmā ake te huri haere mā te City Rail Link, 
ka whakapotoa ngā wā hāereere, ka pai ake te 
āheinga ki te pokapū tāone me te wete i ngā 
here ki ngā haerenga tōtika puta noa i Tāmaki 
Makaurau. Ka tautoko i te whanaketanga, te rapu 
mahi, me te whakapiki i ngā arawātea hanga 
whare tūtata ki ngā hononga tūnuku.

*He whakatau tata i ngā wā inaki mā te tūnuku tūmatanui.



Te Teihana o Waitematā 
Kua takahuria te Teihana o Waitematā (ko Britomart 
i mua) i tētahi pito mutunga ki tētahi teihana 
pekanga ara rua, kia maha ake ngā tereina, kia auau 
ake hoki, puta noa i te whatunga.

Onepanea 200m

Whanga o 
Viaduct 600m  

Spark Arena 900m   

Ko ētahi o ngā hononga tūnuku matua ko:

	

	 Te Ngau o Horotiu

Te Teihana o Maungawhau
Kua whakahoungia te Teihana o Maungawhau 
(ko Mt Eden Station i mua) kia hono ki te City Rail 
Link. Kei te Rohe Whakarunga pātata ki ngā toa, 
ngā whare kai me ngā whare toi.

Te Rohe 
Whakarunga 300m

Te Rori o 
Dominion 1.1km  

Maungawhau 1.4km   

Ko ētahi o ngā hononga tūnuku matua ko:

	

Mō te City Rail Link 
Ko te hanganga o te City Rail Link: E rua ngā 
arapoka rerewē 3.45km i raro rā anō i te pokapū 
tāone o Tāmaki Makaurau ka tūhono i Te Teihana 
o Waitematā kei te taha whakararo o te tāone, 
ki te Teihana whanake hou o Maungawhau.



Ngā teihana City Rail Link 
Ka tūhono te City Rail Link i ngā teihana e whā. 
I whai ingoa hou ngā teihana e whā, he mea 
koha mai e te mana whenua.

Te Teihana o Waihorotiu 
He tomokanga kei ngā Ara o Wellesley me 
Victoria. He tomokanga ki te pūtake o te 
pae toi, pae whakaari, pae ngahau hoki o 
Tāmaki Makaurau.

Pourewa Teitei 50m

Te Pokapū 
o Aotea 250m

Ngā Whare 
Wānanga 750m   

Ko ētahi o ngā hononga tūnuku matua ko:

	

Te Teihana o Karanga-a-Hape 
He tomokanga kei ngā ara o Beresford Square me 
Mercury Lane. He kuhunga tōtika ki te paekiritata 
o Karangahape, e mōhiotia ana mō tana pae 
kanorau, auaha, kai reka hoki.

Ka noho hoki te Teihana o Karanga-a-Hape hei 
wāhi whitinga i waenga tereina me ngā ara pahi, 
me ngā tūnga kei te ara o Karangahape me Pitt.

Arawhiti Āniwaniwa 400m

Hōhipera o 
Tāmaki Makaurau 1.0km  

Ponsonby 1.4km  

 

Ko ētahi o ngā hononga tūnuku matua ko:

Tō mātou whatunga tūnuku tere

Kei tua noa te City Rail Link i te arapoka me ngā 
teihana hou – engari kē he panonitanga ki te 
whatunga tūnuku tere katoa o Tāmaki Makaurau.

He wāhanga matua te tūnuku tere o tō mātou 
mahere ki te whakawhānui i te whatunga tūnuku 
tūmatanui o Tāmaki Makaurau. Ka whakarato ā 
mātou ara tūnuku tere i ngā haerenga tere, horopū 
hoki mā te tereina, te pahi rānei, i runga i ngā 
kauhanga noho wehe i ngā waka whānui, e tūhono 
ana ki ngā waka kōpiko me ngā pahi paetata, e tae 
atu ai koe ki ngā wāhi e hiahia ana koe.

I Tāmaki, he tāpua ngā whakapainga puta noa i ngā 
tūāhanga o te wā nei tae atu ki te Kauhanga Pahi 
o te Raki, me te Kauhanga Pahi o te Rāwhiti. Hei te 
2027, ka tuwhera te toronga o te Kauhanga Pahi 
o te Rāwhiti ki Botany, e tūhono ana i a Botany ki 
Pakuranga, me ngā tereina ki Te Teihana o Panmure, 
e whakapai ana i te āheinga ki te pokapū tāone, me 
te whakarite i ngā kōwhiringa hāereere toitū ake.

Ko ētahi atu kaupapa pēnei i te ara i te Taunga 
Rererangi ki te Kauhanga Pahi o Botany me te 
Kauhanga Pahi o te Raki mā Uru kei te whakapai 
ake i ngā hononga puta noa i Tāmaki ki te tonga, te 
rāwhiti me te uru, me ngā teihana pahi hou me ngā ara 
whitawhita e hoahoatia ana ki te whakarato i ngā wāhi 
maha ake e noho ana, e mahi ana hoki te tangata.



Te haumarutanga:
Ko tō haumarutanga tō mātou whakaarotau 
matua. He mōtika nō te tangata kia noho haumaru, 
whakaute hoki i te wā kei runga tūnuku tūmatanui, 
ā, ko koe tēnā.

Ahakoa kei runga pahi, tereina, waka kōpiko rānei, 
e tatari ana rānei ki tētahi tūnga, teihana rānei, e ū 
ana mātou ki te tiaki i tō haerenga kia haumaru, kia 
hāneanea hoki.

He maha ngā tikanga e taea ai e koe te tono āwhina, 
te pūrongo rānei i ngā whanonga haumaru-kore i a 
koe e hāereere ana me mātou.

Ka kitea he kaimahi ki ngā teihana o City Rail Link 
i ngā haora tuwhera katoa, tae atu ki ngā ratonga 
āwhina kiritaki me ngā kaimahi tiaki whare, otirā 
ka kitea ngā āpiha tūnuku, ngā pirihimana me ngā 
wātene Māori i runga tūnuku tūmatanui.

He hopuata CCTV kei ngā tereina katoa, ngā 
teihana me ngā tūnga, ā, me ngā Whakapā Āwhina 
Ohotata ka tūhono i a koe ki ngā kaimahi pokapū 
whakahaere ki te hiahia āwhina koe.

Ngā haerenga me ngā utu

Ka taea e koe te utu i tō haerenga ki runga tūnuku 
tūmatanui mā te kāri motuhake o AT HOP, mā tō kāri 
taurewa pānga-kore auau rānei.

Ka taea te hoko kāri HOP ki te toa, ki te pūrere tuku 
kāri, ki te ipurangi rānei.

I tēnei wā he tepenga ā-wiki o te $50 i te wā e 
whakamahi ana i te kāri HOP – ko te tikanga o tēnei, 
ahakoa pēhea te nui o āu hāereeere ki ngā pahi, 
tereina, ngā waka kōpiko terenga poto rānei, i te 
whitu rā, e kore e nui ake i te $50 tāra te utu.

Ki te rapu i ētahi atu kōrero mō ngā utu tūnuku 
tūmatanui, toro atu ki at.govt.nz/bus-train-ferry/
fares-discounts

http://www.at.govt.nz/bus-train-ferry/fares-discounts
http://www.at.govt.nz/bus-train-ferry/fares-discounts


Ki te rapu kōrero anō mō City Rail Link 
me ngā panoni ki tō mātou whatunga, 
haere ki at.govt.nz/crl

http://www.at.govt.nz/crl

